ՀԻՄՆԱՎՈՐՈՒՄ
««ՔՐԱՈՒԴ ԷՖՖՈՐԹ ԴԵՎԵԼՈՓՄԵՆԹ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ՆԵՐԿԱՅԱՑՎԱԾ ԵՐԵՎԱՆ ՔԱՂԱՔԻ ԴԱՎԹԱՇԵՆ ՎԱՐՉԱԿԱՆ ՇՐՋԱՆՈՒՄ ՆԱԽԱՏԵՍՎՈՂ ԿԱՌՈՒՑԱՊԱՏՄԱՆ ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ ԾՐԱԳՐԻ ԻՐԱԿԱՆԱՑՄԱՆ ՆՊԱՏԱԿՈՎ ՀՈՂԱՄԱՍԵՐՆ ՈՒՂՂԱԿԻ ՎԱՃԱՌՔԻ ՁԵՎՈՎ ՕՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. ԱՆՀՐԱԺԵՇՏՈՒԹՅՈՒՆԸ
Որոշման նախագծի ընդունումը պայմանավորված է  «Քրաուդ Էֆֆորթ Դևելոփմենթ» սահմանափակ պատասխանատվությամբ ընկերության կողմից ներկայացված Երևան քաղաքի Դավթաշեն վարչական շրջանում նախատեսվող կառուցապատման ներդրումային ծրագրի իրականացման անհրաժեշտությամբ։ 
2. [bookmark: _Hlk127546075]ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
«Երևան քաղաքի Դավթաշեն վարչական շրջանում 2019 թվականին «Ասիամեգաստռոյ» ՍՊԸ-ի (այսուհետ՝ Ընկերություն) կողմից մեկնարկվել է քաղաքաշինական ծրագիր (այսուհետ՝ Ծրագիր), որը սակայն չի ունեցել տրամաբանական ավարտ, Ընկերությունը մտել է սնանկության վարույթ, առկա են բազմաթիվ տուժած գնորդներ ու գործընկերներ, շինարարությունը փաստացի դադարեցված է, հարուցված են քրեական գործեր, առկա են բազմաթիվ արգելանքներ, տուժած բնակիչներ (այսուհետ՝ Տուժողներ): 
Տուժողները, իրենց պահանջների բավարարման նպատակով կազմակերպել են հանրային միջոցառումներ՝ ակնկալելով ՀՀ կառավարությունից միջամտություն ու աջակցություն, որից հետո ՀՀ կառավարության գործընկերների առաջարկով՝ ունեցել են քննարկում՝ «Կառուցապատողների հայկական ասոցիացիայի (այսուհետ՝ Ասոցիացիա) անդամներից, ով կկարողանա առողջացնել Ծրագիրը և հանդես գալ որպես ներդրող» օրակարգով, ինչից հետո Ասոցիացիան ներգրավել է ներդրող: 
Սնանկության վարույթի շրջանակներում, համաձայն սնանկության գործով կառավարչի կողմից 11.09.2023թ. տրամադրած գրանցամատյանից քաղվածքի և 14.11.2023թ. տեղեկանքի, առկա են թվով 147 սուբյեկտի գրանցված պահանջներ, ընդհանուր՝ 2.200.132.836 ՀՀ դրամի և 1.298.251,75 ԱՄՆ դոլարի չափով, որոնց մեջ թվով 115 գրանցված պահանջները՝ ընդհանուր՝ 1.427.040.814 ՀՀ դրամի և 93.072 ԱՄՆ դոլար չափով, ֆիզիկական անձանց պահանջներն են, իսկ մնացածը՝ մատակարար իրավաբանական անձանց, վարկային կազմակերպության և ՀՀ պետական եկամուտների կոմիտեի պահանջներն են: Նշված 115 ֆիզիկական անձանցից թվով 78-ը, ընդհանուր՝ 919 318 274  93 072 ՀՀ դրամ և 93.072 ԱՄՆ դոլար գրանցված (հաստատված) պահանջի չափով գնորդներն են (այսուհետ՝ Շահառուներ):
Ասոցիացիայի կողմից իրականացվել են ուսումնասիրություններ՝ ներկայացված առաջարկի, խնդրի էության վերաբերյալ, ինչի արդյունքում մշակվել են Ծրագրի առողջացման հնարավոր իրավական սխեմաներն ու ուղիները և որպես ներդրող ընտրվել է «ՔՐԱՈՒԴ ԷՖՖՈՐԹ ԴԵՎԵԼՈՓՄԵՆԹ» ՍՊ ընկերության (այսուհետ՝ Ներդրող) կողմից իրականացվելիք ներդրումային ծրագիրը:
Հիշատակվող հարցն ունի էական նշանակություն, քանի որ այն վերաբերվում է Տուժող բնակիչներին, որոնք վճարել են բնակարանների ձեռբերման համար, սակայն այնուհանդերձ վերոնշյալ հանգամանքներով պայմանավորված բնակարանների գնում չի իրականացվել և արդեն 3-4 տարի է վերջիններս սպասումների մեջ են:
Արծարծված խնդիրների լուծման նպատակով առաջարկվում է Երևան քաղաքի Դավթաշեն վարչական շրջանում գտնվող 6929,24 ք. մ. տարածքը ուղղակի վաճառքի ձևով օտարել ներդրողին ընկերությանը։
Ծրագրի շրջանակներում Ներդրողի կողմից կվերականգնվի նաև Երևան քաղաքի Դավթաշեն վարչական շրջանում Տիգրան Պետրոսյան փ. 81/2 և Դավթաշեն, 2-րդ թաղամաս 26/13 հասցեներում «Ասիամեգաստռոյ» ՍՊԸ-ի կողմից ձախողած կառուցապատման ծրագրից տուժած անձանց գույքային կորուստները։
3. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
Ընկերության ձախողված կառուցապատման ծրագրի հետևանքով տուժած անձանց գույքային կորուստների վերականգնման, ինչպես նաև ձախողված կառուցապատման ծրագրի հարևանությամբ համալիր քաղաքաշինություն իրականացնելու նպատակով՝ ներկայացված է սույն Ծրագիրը:
4. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ
Նախագիծը մշակվել է Էկոնոմիկայի նախարարության կողմից:
5. ԱԿՆԿԱԼՎՈՂ ԱՐԴՅՈՒՆՔԸ
Ծրագրի իրականացման արդյունքում ակնկալվում է ավարտին հասցնել Ընկերության կողմից ձախողված Ծրագիրը,որի արդյունքում Տուժողները կստանան իրենց պահանջների բավարարում, կապահովվեն էական մեծ ներդրումներ ու հարկային մուտքեր, նոր աշխատատեղեր, կիրականացվի գրագետ համալիր քաղաքաշինություն, Երևան քաղաքի Դավթաշեն վարչական շրջանի վերջնամասում կկառուցվի բազմաբնակարան բնակելի շենքերից բաղկացած թաղամաս, որը կլուծի ինչպես Տուժողների խնդիրը, այնպես էլ հնարավորություն կտա այլ անձանց ձեռք բերել բնակարան նշված հատվածում, կձևավորվի գույքահարկի բազա, կկանխվի Ծրագրի ձախողման հետևանքով վրա հասնող շղթայական վնասների բացասական ազդեցությունը:
6. ԱՅԼ ՏԵՂԵԿՈՒԹՅՈՒՆՆԵՐ, ԵԹԵ ԱՅԴՊԻՍԻՔ ԱՌԿԱ ԵՆ
Ընկերության պարտատերերի խորհրդի կողմից հաստատվել է վաճառքի ծրագիրը և օրենքով սահմանված կարգով այն ներկայացվել է դատարանի հաստատմանը, Դատարանը թույլատրել է Գույքի վաճառքն ուղղակի գործարքով իրականացնել, որից հետո նախատեսվում է կնքել անշարժ գույքի առուվաճառքի պայմանագիրը՝ վաճառքի ծրագրով սահմանված պայմաններով: Մասնավորապես, առուվաճառքի պայմանագրով Ներդրողը վճարելու է առուվաճառքի պայմանագրի գինը էսքրոու հաշվին և այդ հաշվից գումարը փոխանցվելու է Ընկերության սնանկության հաշվին հետևյալ պայմանների վրա հասնելու դեպքում՝
7. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ և/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ
Նախագիծը բխում է ՀՀ կառավարության 2021-2026թթ. ծրագրի «2.6 ՈՐԱԿԻ ԵՆԹԱԿԱՌՈՒՑՎԱԾՔ» և «2.7 ՔԱՂԱՔԱՇԻՆՈՒԹՅՈՒՆ» կետերից։ Ծրագրի իրականացման արդյունքում կներգրավվեն նոր ներդրումներ, կստեղծվեն նոր աշխատատեղեր, ինչը բնականաբար կունենա սոցիալ-տնտեսական բարձր նշանակություն։
8. Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Նախագծի ընդունման կապակցությամբ պետական բյուջեում երկարաժամկետում նախատեսվում է եկամուտների ավելացում՝ հաշվի առնելով իրականացվելիք ներդրումների տնտեսական ազդեցությունը, իսկ տեղական ինքնակառավարման մարմնի բյուջեում ակնկալվում է սեփականության եկամուտների ավելացում:

